
Рух 
у рэгіёнах 
не рэгіструюць
 – с. 2

Суд 
над намінантам 
на Нобеля
– с. 2

Выбары 
і граблі 

– с. 3

Куды 
нас цягне 
Пуцін?
– с. 7

Быццам бы рэйтынг 
Лукашэнкі істотна ўпаў. А 
рэйтынг апазіцыі ўстойлівы: 
ні ўніз, ні ўверх. Чаму  не стаў 
беларус давяраць апазіцыі, 
перастаўшы верыць ўладзе?

Сучасны чалавек спажывае 
ўжо не сам прадукт, а вобраз 
– то бок, тое веданне аб 
матэрыяльным прадмеце, якое 
выраблена і ўкладзена яму ў 
галаву.

Гэта тычыцца і палітыкі, і 
развіцця СМІ. Калі ў перыяд 
сваёй першай выбарчай 
кампаніі Лукашэнка правёў 
150 сустрэч з выбаршчыкамі, 
то сёння не праводзіць наогул. 
Таму што за яго гэта робіць 
тэлевізар.

Сёння ў галовах 
перамагаюць не канкрэтныя 
асобы, праграмы або 
прадметы, а тыя вобразы, якія 
людзі ведаюць, якім вераць. 
А калі нават і не вераць, дык 
схільныя выбіраць хутчэй 

вядомае, хай і з недахопамі, 
чымсьці невядомае. 

Законы масавай 
камунікацыі

 Дарэчы, мы можам 
назіраць гэты эфект кожную 
электаральную кампанію. 
Да ўсіх выбараў большасць 
беларусаў падыходзіць, не 
маючы дакладнай карціны, за 
каго яны хочуць галасаваць. 
Перад кожнай кампаніяй 
сацыёлагі канстатуюць, што 
большасць – гэта людзі, якія 
не вызначыліся і адкладаюць 
свой выбар на апошні момант.

І пасля даводзіцца 
прызнаваць, што большасць 

(крытычная або не) усё ж у 
апошні дзень, падтрымала 
Лукашэнку.

Законы масавай камунікацыі 
працуюць. Асабліва 
эфектыўна яны працуюць у 
інфармацыйным грамадстве, 
у якое патроху ператвараецца 
Беларусь.

Прапаную прыкінуць: 
ці расчараваліся людзі ў 
Лукашэнку, добра ім вядомым 
і звыклым? Каму яны павінны 
паверыць Ці ёсць у Беларусі 
яшчэ хоць бы адзін вядомы, 
на ўзроўні ладу, палітык, 
выразная альтэрнатыва, так 
бы мовіць, брэнд?

Працяг на с. 4-5

Брэндынг апазіцыі
Беларусь 
патроху 
ператвараецца ў 
інфармацыйнае 
грамадства, у 
якім эфектыўна 
працуюць 
законы масавай 
камунікацыі.

Як вы мяркуеце: мы 
перажываем цяпер са-
мыя складаныя часы, 
альбо яны засталіся 
ззаду, альбо яшчэ 
наперадзе? З такім 
пытаннем да белару-
саў звярнуліся спецы-
ялісты сацыялагічнага 
цэнтра “Люстэрка-

інфа”. Высветлілася, 
што нашы грамадзяне 
не падзяляюць думку 
кіраўніка краіны, што 
крызісу ў нас няма і 
ўсё хутка ўладкуецца.

32% апытаных 
лічаць, што мы пера-
жываем цяжкія часіны 
ў цяперашні момант, 

21% з адказам не 
вызначыліся, а 40% 
песімістычна прагна-
зуюць, што самая 
складаная пара яшчэ 
нас чакае. І толькі 7% 
лічаць, што самае 
няпростае краіна ўжо 
перажыла.

Працяг на с. 6

Крызіс 

імя 
Лукашэнкі

Народны сход працягвае вярэдзіць 
розумы некаторых яго арганізатараў, 
якія спрабуюць даказаць сабе і 
навакольным, што і ідэя была выдатнай, 
і рэалізацыя – на ўзроўні, ды толькі 
хтосьці збоч падвёў: ці тое надвор’е, 
ці тое, як у нас прынята, народ, ці тое 
грамадскія і палітычныя сілы, што гэта 
мерапрыемства не падтрымалі або 
падтрымалі недастаткова актыўна.

АРГБУДАЎНІЦТВА

Рух у рэгіёнах не рэгіструюць

“Рэакцыя ўладаў на нашую 
спробу стварыць рэгіяналь-
ныя аддзяленні Руху “За 
Свабоду” будзе паказальнай. 
Спадзяюся, што ў склада-
ных умовах крызісу выспявае 
рашэнне аб неабходнасці 
дыялогу і пошуку прымальных 
механізмаў супрацы з грамад-
зянскай супольнасцю. І рэгіст-
рацыя рэгіянальных аддзялен-
няў Руху магла б быць добрым 
сігналам да гэтага працэсу”, 
- казаў Юрась Меляшкевіч у 
інтэрв’ю Pyx.by падчас падачы 
дакументаў.

На жаль, аніякіх пазітыўных 
сігналаў ад уладаў не ідзе.

Адмова будзе абскарджвац-
ца ў судзе, бо “тыя пытанні, 
на якія ўказана ў рашэнні 
калегіі галоўнага ўпраўлення 
юстыцыі Мінгарвыканкаму не 
ўтрымліваюць у сабе парушэн-
няў ні закона “Аб грамадскіх 
аб’яднаннях”, ні інструкцыі Мі-

нюсту аб парадку афармлення 
і разгляду дакумантаў, звяза-
ных з дзяржаўнай рэгістрацы-
яй грамадскіх аб’яднанняў”.

Юрась Меляшкевіч звяз-
ваўся з прадстаўнікамі ўпраў-
лення юстыцыі і прасіў іх 
патлумачыць, якія канкрэтна 
нормы заканадаўства былі 
парушаныя: “Бо тое, на што 

яны спасылаюцца, наадварот, 
пацвярджае нашую рацыю і 
неабгрунтаванасць рашэння 
калегіі. Але там нічога новага 

мне не змаглі сказаць, толькі 
паўтарылі фармулёўку ліста. 
З гэтага раблю выснову, што 
логіка прыняцця рашэння мае 
пад сабой не юрыдычную ма-
тывацыю, а палітычную”.

Летась было адмоўлена ў 
рэгістрацыі гомельскаму Руху 
“За Свабоду”.

Адказу з мясцовых упраў-
ленняў юстыцыі наконт рэгіст-
рацыі чакаюць шэраг іншых 
рэгіянальных аддзяленняў. Як 
кажа кіраўнік рухаўскага ад-
дязлення ў Брэсцкай вобласці 
Зміцер Траццяк,  легальны 
статус дазволіць пашыры-
ць і зрабіць больш плённай 
дзейнасць: “Я ўпэўнены, што 
вырасла б і колькасць сябраў 
Руху”.

Адмова ў 
рэгістрацыі 
мае пад сабой 
не юрыдычную 
матывацыю, а 
палітычную

Суд над намінантам на Нобеля
Віцэ-прэзідэнт 
Міжнароднай федэрацыі 
правоў чалавека Алесь 
Бяляцкі – пад судом і 
можа папоўніць спіс 
палітзняволеных. 

Нагадаем, падставай для 
арышту сталася інфармацыя 
пра банкаўскія рахункі Права-
абарончага цэнтра “Вясна” ў 
Літве ды Польшчы. 

“Я думаю, гэта будзе нейкая 
“хімія”, можа нават хатняя, 
каб абмежаваць спадару Бя-
ляцкаму выезд за межы Бела-
русі”, – кажа калега Бяляцкага, 
праваабаронца Андрэй Сушко, 
юрыст Руху “За Свабоду”.

Нягледзячы на арышт Алеся 
Бяляцкага, праваабарончы рух 

у Беларусі не паслабеў. “Каб 
так сталася, трэба было б 
арыштаваць каля 20 асноў-

ных асобаў”, – сказаў Сушко ў 
інтэрв’ю “Белсату”.

“На жаль, калі глядзець 
фармальна, то доказы, атры-
маныя з Літвы ці з Польшчы, 
будуць правамоцныя. То бок 
фармальна Бяляцкі мае, за 
што сядзець. Аднак я хачу на-
гадаць, што Праваабарончы 
цэнтр “Вясна” не меў магчы-
масці легальна працаваць у 
Беларусі: неаднаразова адмаў-
лялі ў рэгістрацыі, Мінюст на-
магаўся закрыць цэнтр. Таму 
“вясноўцы” былі вымушаныя 
працаваць праз такія схемы”, 
– нагадаў Андрэй Сушко.

Алесь Бяляцкі быў вылу-
чаны на Нобелеўскую прэмію 
міру-2012. 

Калегія галоўнага ўпраўлення 
юстыцыі Мінгарвыканкаму 
адмовіла ў рэгістрацыі 
мінскага гарадскога 
аддзялення Руху “За Свабоду”, 
паведаміў яго кіраўнік 
Юрась Меляшкевіч. Маўляў, 
прадстаўленыя дакументы не 
адпавядаюць заканадаўству.

САЛІДАРНАСЦЬ

Такім чынам, выбары туды, 
па ўсім, пройдуць па старой 
схеме са старым вынікам. Ужо 
не кажучы пра тое, што роля 
парламента зведзеная да 
праштампоўкі законапраектаў, 
спушчаных выканаўчай уладай.

Ярмошына паведаміла, што 
выбары маюць прайсці  не 
пазней, чымсьці 26 верасня 
2012 года. Тое, што яны зноўку 
пройдуць па мажарытарнай 
сістэме, не істотна, бо галоў-
нае ў беларускай сітуацыі 
– правапрымяняльная практы-
ка. Адно што ў такім разе 
пераўтварэнне аб’яднання 
“Белая Русь” у партыю, пра 
што шмат гаворыцца апошнія 
тыдні, можа і не фарсіравацца. 
Зрэшты, і цяпер “беларусцаў” 
у Палаце прадстаўнікоў больш 
як палова дэпутатаў.

Лукашэнка ў сваю чаргу пра-
водзіў паралелі.

“Мы ўжо думалі, што прай-
шоўшая выбарчая кампанія 
будзе пікам напружанасці ў 
краіне, але думаю, мы глыбо-
ка памыляліся. Я аналізую ўсе 
сегменты выражэння напру-
жанасці грамадскай думкі і 
бачу, што ўжо сёння пачынае 
нагнятацца сітуацыя ў на-
шым грамадстве. Натураль-
на, выкарыстоўваючы нейкія 
праблемныя моманты: фінан-
савае становішча, эканоміка і 
гэтак далей”, – заявіў кіраўнік 
дзяржавы.

Але ён сам нагнятае сіту-
ацыю, каб выпісаць сабе 
індульгенцыю на зацісканне 
гаек. Маюцца на ўвазе апошнія 
рэпрэсіўныя змены ў шэраг за-
конаў, якія паўплываюць у тым 
ліку і на хаду выбарчай кам-
паніі. Гаворка пра пашырэнне 
паўнамоцтваў КДБ, які зможа 
бязмежнічаць; пра абцяжарван-
не грамадска-палітычнай дзей-
насці; пра фактычную немагчы-
масць правядзення легальных 

масавых акцый пратэсту.
Разам з тым Лукашэнка 

намагаецца надаць парла-
менцкім выбарам сацыяльна-
палітычнай вагі. Як і ўласна 
парламенту. Хаця вось жа 
сацыялогія: давяраюць яму 
27% беларусаў. Уражвае і 
статыстка зваротаў грамадзян 
да “палатачнікаў” – меней за 
3 тысячы на год. А выйдзіце 
на вуліцы любога беларускага 
горада ці вёскі і папрасіце на-
зваць хоць бы пяць прозвішчаў 
дэпутатаў…

Вельмі верагодна, што бе-
ларускія ўлады паспрабуюць 
пасля згаданага заціскання 
гаек зноў “прадаць” Захаду 
некаторую лібералізацыю пад-
час шэрагу этапаў выбарчай 
кампаніі, як гэта было падчас 
прэзідэнцкіх выбараў-2010. 
Апрача вырашальнага этапу 
– падліку галасоў.

Аднак і тут кій з двума кан-
цамі: ёсць небяспека для 
пазіцый улады калі не ў выні-
ках галасавання, то ў камуні-

кацыях апанентаў рэжыму з 
насельніцтвам. Тым больш 
што рэйтынг дзейнага кіраўніка 
краіны праз крызіс змізарнеў 
як ніколі.

“Можна шмат гаварыць пра 
найсправядлівейшыя бела-
рускія выбары. Але галоўны 
прынцыповы крытэр для 
ацэнак сітуацыі з выбарамі 
просты, як граблі: ці змогу-
ць незалежныя і апазіцый-
ныя кандыдаты мець сваіх 
прадстаўнікоў у камісіях усіх 
узроўняў?”, – зазначае лідар 
Руху “За Свабоду” Аляксандр 
Мілінкевіч.

Паводле яго словаў, “пакуль 
гэтага не будзе, у дэмакра-
тычным свеце нашыя выбары 
будуць надалей уважаць за 
імітацыйныя электаральныя 
пастаноўкі і не прызнаваць 
улады легітымнымі. Калі 
кіраўніцтва Беларусі не хоча 
быць ізгоем, то мусіць рэалі-
заваць элементарны прынцып 
у адносінах з дэмакратычнай 
супольнасцю – “лічым галасы 
разам”.

Між тым, беларуская 
апазіцыя яшчэ не 
вызначылася з фарматам 
свайго ўдзелу ў парламенцкіх 
выбарах, але кансультацыі на 
гэты конт ужо вядуцца. Пакуль 
гэтыя выбары разглядаюцца 
з большага як мажлівасць 
легальнай кампаніі па 
камунікацыях з насельніцтвам. 
Крызіс спрыяе таму, што 
народ будзе як мінімум больш 
прыслухоўвацца да апазіцыі.

ПАЛІТЫКА

“Галоўны 
крытэр для 
ацэнак 
сітуацыі з 
выбарамі 

просты, як граблі: ці 
змогуць незалежныя 
і апазіцыйныя 
кандыдаты мець 
сваіх прадстаўнікоў у 
камісіях усіх узроўняў”

Выбары і граблі
Аляксандр Лукашэнка ў размове 
з кіраўніцай Цэнтрвыбаркаму 
Лідзіяй Ярмошынай заявіў, 
што выступае супраць змены 
выбарчага заканадаўства 
напярэдадні выбараў у парламент. 

Чарговыя 
выбары, 

хутчэй 
за ўсё, 

пройдуць 
па старой 

схеме. 
    На фота – 
тыповы для 

Беларусі 
падліку 

галасоў.



№10 КАСТРЫЧНІК 2011  С.4    
МЕРКАВАННЕ

Адказ відавочны. А цяпер 
наступнае пытанне: ці павінны 
беларусы выходзіць на вуліцы 
па закліках тых, каго яны не 
ведаюць і каму, як следства, не 
вераць?

Назад – у 1988-ы
Яшчэ адзін прынцыповы 

момант з усёй выразнасцю 
ілюструе абсурднасць таго, што 
адбываецца.

Зусім нядаўна галоўны 
арганізатар Народнага сходу 
Віктар Івашкевіч параўнаў яго 
з БНФ ўзору канца 80-х гадоў. 
Вельмі дасціпна. Цалкам згод-
ны. Адзіная праблема заключа-
ецца ў наступным.

Віктар Івашкевіч, як прыйшоў 
у дэмакратычныя сілы ў 1988 
(калі не памыляюся) годзе, як 
убачыў на свае вочы, што такі 
фармат працы з масамі можа 
прыносіць эфект, так, здаецца, 
да гэтага часу дзесьці ў 1988 
годзе і знаходзіцца.

Як быццам не прайшло 20 
гадоў, нібы не ўкараніўся ва 
ўсе сферы жыцця інтэрнет, не 
з’явіліся мабільныя тэлефоны, 
рассылкі, форумы і сацыяль-
ныя сеткі...

Кардынальная розніца паміж 
канцом 80-х і сённяшнім днём 
палягае ў тым, што тады людзі 
вымушаныя былі збірацца на 
мітынгі, нават калі яны хацелі 
проста абмеркаваць бягучую 
палітычную або эканамічную 
сітуацыю. Правільна на апош-
ніх этапах падрыхтоўкі схода 
казалі арганізатары: збіраемся, 
каб абмеркаваць, уладзе наша 
меркаванне перадаць. Ды 
толькі не сённяшняга дня гэта 
рэаліі.

Таму што раней, каб абмер-
каваць, трэба было збірацца, 
а сёння ўсе абмеркаванні з 
рознай ступенню паспяховас-
ці праходзяць у сацыяльных 
сетках, на форумах, канферэн-
цыях, у скайпах…

Атрымліваецца, што народу 
выходзіць на вуліцы для ўсяля-
кага роду абмеркаванняў няма 
ніякай карысці. Выйсці людзі 
могуць толькі пад рэальнае 

дзеянне ды пад перспектыву 
рэальных пераменаў. Але: што 
для гэтага трэба? Тая самая 
вера ў канкрэтных людзей, у 
канкрэтныя вобразы, у рэаль-
насць таго, што адбываецца, і 
станоўчай перспектывы. 

Жалезны аргумент і 
імітацыя

Выказаўшы асноўныя мерка-
ванні аб недасканаласці ладу 
дзеянняў, прапанаваных нам 
тытульнай апазіцыяй на бягучы 
восеньскі сезон, мы падышлі 
да галоўнага пытання, якое 
нам задаюць у апошнія меся-
цы. Маўляў, калі вы не верыце 
ў нашы ідэі, што вам замінае 
далучыцца і зрабіць лепш?

Аргумент жалезны. Адзіная 
заўвага: ён – занадта паверхне-
вы. Калі капнуць трохі глыбей, 
карціна атрымліваецца зусім не 
прывабная.

Недасканалай з’яўляецца 
сама па сабе мадэль Народных 
сходаў у сённяшніх умовах: яна 
проста не адпавядае духу часу 
і рэальнаму стану апазіцыі, яе 
ўспрыманню грамадствам.

І – атрымліваецца неяк так. 
Навошта нам прапаноўваць 
далучацца да фармату, які, на 
нашую думку, проста не можа 
прывесці да поспеху? Як, пра-
бачце, я магу падтрымліваць 
Народны сход і нават проста да 
яго памяркоўна ставіцца, калі, 
прыгледзеўшыся, бачу, што 
праект накіраваны ў лепшым 
выпадку на імітацыю і перахоп 
кімсьці ініцыятывы ў апазыцыі, 
а ў горшым – на выпусканне 
пары самай актыўнай часткай 
грамадства, што, такім чынам, 
на руку ўладам?

Як сваімі ідэямі можна 
паўплываць на такія сходы, 
калі ніякія ідэі там нафіг ніко-
му не патрэбныя? Абсалютна 

не прыгадваю, каб аргкамітэт 
Схода хоць бы блізка дапушчаў 
перагляд фармату. Мэседжы 
карэктавалі пастаянна, чым 
давялі людзей да няўцяміцы. 
Але каб хтосьці дапускаў пера-
гляд фармату – такога не было. 
І пра якую канкурэнцыю ідэй 
можа весціся гаворка?

Увесь аргумент зводзіўся да 
таго, што ўсе павінны “паказ-
ваць клас” у  межах загадзя 
паразнага фармату. Пры гэтым 
тыя, хто не хацеў плёскацца 
тварам у брудзе, апрыёры на-
зываліся “здраднікамі”.  

Брэндавы лідар
Што ж прапануем мы і чым 

займаемся?
Па-першае, каб перамагчы 

Лукашэнку, патрэбны альтэр-
натыўны вобраз-брэнд, які 
людзі будуць як мінімум добра 
ведаць і супрацьпастаўляць ў 
свядомасці вобразу ўлады (гэта 
дасць магчымасць у апошні 
момант як мінімум захапіць 
сваю частку нявызначаных і як 
максімум схіліць на свой бок 
большасць першапачаткова, 
прыцягваючы іх яснымі абры-
самі прапанаванага).

Самае відавочнае ўвасаб-
ленне такога вобразу-брэнду 
– адзіны кандыдат ад апазіцыі 
альбо адзіны лідар.

Тут дарэчы было б успом-
ніць Кангрэс дэмакратычных 
сіл 2007 года, калі ламаліся 
дзіды наконт будучага фарма-
ту працы тады яшчэ адзінай 
апазіцыі – АДС. На тым канг-
рэсе Рух “За Свабоду” на чале 
з Аляксандрам Мілінкевічам 
настойваў на тым, што павінен 
быць абраны легітымны лідар 
апазіцыі як вобраз, які будзе 
ўвасабляць дэмакратычную 
альтэрнатыву ў вачах народа.

Большасць жа партыйцаў 
настойвалі на інстытуце сустар-
шынства – гэта значыць, каб 
лідарскія паўнамоцтвы нале-
жалі адначасова 5-6 палітыкам. 
Самым галоўным адэптам гэ-
тай ідэі быў Анатоль Ляўковіч, 
які сёння відавочна раскрыўся 
як агент лукашэнкаўскай ад-

Брэндынг апазіцыі (працяг)

Выйсці людзі 
могуць толькі пад 
рэальнае дзеянне 
ды пад перспектыву 
рэальных 
пераменаў.

міністрацыі і спецслужбаў.
Застаецца спадзявацца, што 

толькі ён дзейнічаў так свядома 
на шкоду, па замове рэжыму, 
а астатнія – толькі пад уплы-
вам амбіцый. Бо кожнаму, як 
гаворыцца, хочацца паруліць... 
Амбіцыі – гэта зло, але часцей 
за ўсё неўсвядомленае зло.

Такім чынам, Рух “За Сва-
боду” і яго саюзнікі – адныя, 
хто даўно і паслядоўна вы-
ступаў за слушную стратэгію 
заваёву даверу насельніцтва 
праз стварэнне зразумелай 
і вядомай альтэрнатывы як 
асобаснага брэнду ў процівагу 
лукашэнкаўскаму.

Альтэрнатыўныя 
“разыначкі”

Другая неабходная ўмова 
таго, каб людзі паверылі ў 
апазіцыю і маглі яе падтры-
маць у барацьбе за ўладу 
– стварэнне якаснай ўнутры-
палітычнай альтэрнатывы. 

Ва ўмовах інфармацыйнага 
грамадства беларусы паўста-
юць людзьмі зусім не дурнымі, 
не гатовымі змяняць шыла на 
мыла. У канцы 80-х, пры канцы 
СССР, існаваў масавы стэрэа-
тып: мы жывем дрэнна, а на 
Захадзе жывуць добра, там 
дэмакратыя, дастаткова зры-
нуць КПСС – у нас будзе так 
таксама. Гэта быў стэрэатып на 
ўзроўні ментальнага штампа, і 
фармаваўся ён дзесяцігоддзя-
мі, праз самыя разнастайныя 
сферы жыцця савецкага гра-
мадства: праз фарцоўшчыка, 
праз вельмі рэдкія і таму асаб-
ліва прывабныя рэчы, што пры-
возіліся з Захаду шчасліўчыка-
мі, праз стыляжнасць, імкненне 
да інфармацыі і медыяактывізм 
(на той момант – саматужныя 
радыё). Таму, калі становішча 
стала ўжо зусім катастрафіч-
ным, людзі аўтаматычна рабілі 
найпрасцейшы выбар: далоў 
КПСС – і ўсё будзе добра!

Уласна кажучы, цяпер На-
родны сход спрабуе паўтарыць 
гэтую ж мадэль, не вылучаючы 
ніякіх выразных альтэрнатыў, а 
толькі выстаўляючы да ўлады 
патрабаванні і заяўляючы аб 
неабходнасці яе змяніць, калі 
даведзеныя патрабаваньні 

выкананыя не будуць.
Але досвед пачатку 90-х, калі 

простая змена рэжыму праз 
змену назваў кіруючых кланаў 
не прывяла да паляпшэння, 
шмат чаму навучыў беларусаў. 

 Выразная ўнутрыпалітычная 
і эканамічная альтэрнатыва 
павінна быць якаснай, на ўз-
роўні найпрасцейшага вобразу, 
западаць у падсвядомасць і 
прымушаць рабіць выбар, хай 
часам і неўсвядомлены.

У гэтым плане ўрок усім дала 
каманда Лукашэнкі ў ходзе 
кампаніі 2010 года, са славуты-
мі 500 доларамі. Для беларусаў 
гэта была зусім фантастычная 
лічба, і сам Лукашэнка толкам 
не мог растлумачыць, адкуль 
яна возьмецца, а проста ўзяў 
і раздаў, у якасці доказаў 
сур’ёзнасці сваіх намераў, 
гэтыя грошы з ЗВР. Чым гэта 
скончылася, мы ўсе зараз 
адчуваем, але ў апазіцыі тут 
ёсць стратэгічная перавага: 
калі яна нейкую такую “разы-
начку” і знойдзе, то, каб гэта 
спрацавала, ёй прыйдзецца 
вельмі глыбока ўсе прадумваць 
і абгрунтоўваць, бо доступу да 
дзяржаўных рэсурсаў для ту-
пой і недальнабачнай дэманс-
трацыі ў яе проста няма.

Рух “За Свабоду” займаец-
ца цяпер і гэтай працай: ідзе 

кампанія “Народная прагра-
ма”, якая накіравана якраз на 
стварэнне якаснай і зразуме-
лай людзям ўнутрыпалітычнай і 
эканамічнай альтэрнатывы. Да  
канкрэтных піяраўскіх вобра-
заў яшчэ далёка, але ж праца 
рухаецца, і з яе цалкам можа 
атрымацца нешта талковае.  

Калі якасны асобасны воб-
раз-брэнд, процівага Лукашэн-
ку будзе падмацаваны яшчэ 
і якаснай унутрыпалітычнай 
прапановай – гэта ўжо ство-
рыць сур’ёзныя падставы для 
людзей паверыць апазіцыі. І 
падтрымаць яе ў барацьбе за 

ўладу.

Красамоўныя вектары
І, нарэшце, трэцяя неабход-

ная ўмова – якасная знешне-
палітычная альтэрнатыва.

Тут, здаецца, і тлумачы-
ць асабліва нічога не трэба. 
Сучасны свет ідзе па шляху 
інтэграцыі дзяржаў у міжд-
зяржаўныя ўтварэнні з буйнымі 
дзяржавамі ў якасці цэнтраў 
сілы. Беларусь – маленькая 
дзяржава, цэнтрам сілы быць 
не можа, але і без інтэграцыі ёй 
сёння не абысціся. Беларусы 
гэта, дарэчы, добра разуме-
юць, таму ў грамадстве прак-
тычна няма людзей з несфар-
муляванай знешнепалітычнай 
пазіцыяй. Прыкладна палова 
– за інтэграцыю з Расіяй. Дру-
гая палова – за інтэграцыю з 
ЕС. Інтарэсы еўраінтэграцыі 
ў грамадстве традыцыйна 
прэзентавала дэмакратычная 
апазіцыя, інтарэсы ўсходняга 
вектара – улада. Уласна ка-
жучы, узровень даверу і тым, 
і іншым з боку насельніцтва 
вельмі красамоўна кажа ў тым 
ліку і пра тое, як людзі вераць у 
здольнасць і тых, і іншых свае 
дэклараваныя знешнепалітыч-
ныя мэты рэалізаваць.

Асабіста я – цвёрды прыхіль-
нік еўраінтэграцыі. Нават калі 
не паглыбляцца ў гістарычныя 
і цывілізацыйныя прычыны, 
падтрымліваць менавіта гэты 
вектар варта ўжо хоць бы таму, 
што немагчыма паверыць у 
нейкія рэальна паспяховыя 
інтэграцыйныя праекты на чале 
з Расіяй, якая сама ледзь не 
развальваецца.

Нялішнім будзе заўважы-
ць, што Рух “За Свабоду” ўжо 
доўгія гады паслядоўна працуе 
ў грамадстве на прасоўванне 
еўрапейскага геапалітыч-
нага выбару. Апошні праект 
– стварэнне сеткі Еўрапейскіх 
клубаў па ўсёй Беларусі як 
сваеасаблівых інфармацыйных 
цэнтраў. Папулярызацыя да-
сягаецца ў першую чаргу праз 
інфармаванне. Асабліва ў XXI 
стагоддзі.

Пётр КУЗНЯЦОЎ, кіраўнік 
аддзялення Руху “За Свабоду” 

на Гомельшчыне

Патрэбны легітымны 
лідар апазіцыі, які 
будзе ўвасабляць 
дэмакратычную 
альтэрнатыву ў вачах 
народа

Крызіс імя Лукашэнкі (працяг)
Працяг са с.1
Як бачым, аптымістаў мала, 
колькі б улады не трубілі пра 
адсутнасць крызісу. Народ 
жа не дурны, тым больш гэты 
самы крызіс ён можа намацаць 
у сваім кашальку і лядоўні.

Вось Беларусь сёння ат-
рымала адзіны курс рубля. 
Афіцыйны (нацбанкаўскі) курс 
дарос да рынкавага, хаця 
апошнія тыдні ўлады анан-
савалі збліжэнне курсаў. А 
Лукашэнка з пачаткам адзінай 
сесіі на Беларускай валютна-
фондавай біржы наогул абя-
цаў абрынанне амерыканскай 
валюты. 

Але ягоныя словы рубель не 
ўмацавалі.

Калі згадаць, што 1 студзеня 
паводле курсу Нацбанка долар 
каштаваў усяго 3 000 рублёў, 
то атрымаецца, што нацы-
янальная валюта перажыла ў 
гэтым годзе гіпердэвальвацыю, 
патаннеўшы амаль утрая.

Нацбанк і Мінгандлю пра-
пануюць адмовіцца ад купюр 
наміналам 10 і 20 рублёў і 
акругляць кошты да 50 рублёў. 
Хутка ў краіне пачне хаджэнне 
купюра вартасцю 200 тысяч 
рублёў.

200 тысяч рублёў – гэта 
прыкладна 23 долары ў пе-
раліку па адзіным курсе, цяпе-
рашняя самая буйная купюра 
ў 100 тысяч – адпаведна 11,5 
долара.

Паколькі друкуецца новая 
купюра, пра дэнамінацыю 
гаворка пакуль не вядзецца, 
аднак кіраўніца Нацбанка Над-
зея Ермакова не выключыла 
яе ў наступным годзе.

Інфляцыя, рост коштаў (да 
канца года яны ўздымуцца іс-
тотна – ад паслуг ЖКГ да пра-
езду ў грамадскім транспарце), 
праблемы з валютай і шэраг 
іншых пытанняў не могуць не 
хваляваць прадстаўнікоў роз-
ных сацыяльна-дэмаграфіч-
ных груп насельніцтва. Як жа 
сукупнасць гэтых цяжкасцяў 
адбіваецца на самаадчуванні 
беларусаў? Што яны думаюць і 
гавораць пра сённяшні дзень?

47% апытаных грамадзян 
сказалі, што “жыць вельмі 
цяжка, але пакуль яшчэ можна 
трываць”. Больш за палову 
сярод іх – жанчыны (58%). 
Каля паловы – людзі 50 гадоў 
і больш сталага веку (43%). 
Найбольш актыўна гэтага 
меркавання прытрымліваюцца 
работнікі сельскай гаспадаркі і 
сферы абслугоўвання, гандлю, 
а таксама пенсіянеры, адзна-
чаюць сацыёлагі.

“Для мяне і маёй сям’і сіту-
ацыя спрыяльная, калі ўзніка-
юць цяжкасці, мне ўдаецца іх 
пераадолець” – адказ 14%. А 
29% адказалі так: “Цярпець та-
кое бядотнае становішча ўжо 
немагчыма”.

Між тым, 61% беларусаў, 
паводле дадзеных восеньска-
га сацапытання Незалежнага 
інстытута сацыяльна-эканаміч-
ных і палітычных даследаван-
няў, ускладаюць персанальную 
адказнасць за крызіс на Аляк-
сандра Лукашэнку. А ягоны 
рэйтынг абваліўся да гістарыч-
нага мінімуму ў 20,5% адсотка. 
Але сам ён гэтага, натуральна, 
не прызнае:

“Калі б я толькі быў упэў-
нены і ведаў, што больш за 

80% беларусаў ненавідзяць 
Лукашэнку, я б сабраў рэчы і 
сказаў: дзякуй браткі-белару-
сы! Я не трымаюся за гэтае 
крэсла дзеля ўлады і грошай”.

Заснавальніка НІСЭПД Але-
га Манаева Лукашэнка назваў 
“выкармакам Захаду, які жыве 
ў Вільне. Яму заплацілі, ён 
усё зрабіў, што Захаду трэба 
было. Мы гэта адсочвалі. Хо-
чаце, каб рэйтынг быў 90%, 
заўтра ён будзе. Хочаце 10% 
– будзе 10%”.

Лукашэнка не верыць, што  
яго рэйтынг мог абрынуцца: 
“Чаму б раптам рэйтынг мог 
зваліцца з 80% да 20%? Без 
працы хтосьці застаўся? 
Не! Прадпрыемствы прадалі, 
разбурылі? Ні аднаго не 
разбурылася. А калі мала 
зарабляеш, трэба больш 
працаваць!”.

Лукашэнка з няхітрым пія-
рам прывёў дадзеныя альтэр-
натыўнага сацапытання: маў-
ляў, так, рэйтынг упаў, але не 
так моцна. Нібыта давер яму 
як кіраўніку дзяржавы выказ-
ваюць амаль 70% жыхароў 
Беларусі, а ў жніўні было 80%.

Тое, што беларусы не пра-
тэстуюць і прызнаюцца ў тры-
ванні, сведчыць пра тое, што 
расце верагоднасць стыхійных 
хваляванняў. Такія кропкавыя 
пратэсты на прадпрыемствах 
рэжым, па ўсім, будзе гасіць 
метадам, выпрабаваным 
агулам па краіне: падкіданнем 
грошай незадаволеным пра-
цаўнікам з рэпрэсіямі супраць 
завадатараў сярод іх. Іншая 
справа, калі ўзнікне ланцуговая 
рэакцыя з агульнанацыяналь-
ным страйкам на выхадзе.

У Беларусі 
пачалі ўзнікаць 
кропкавыя 
пратэсты на 
прадпрыемствах. 
На фота страйк 
камунальшчыкаў 
Барысава.

Беларусы ускладаюць віну за 
крызіс на кіраўніцтва краіны, але 
спадзяюцца збольшага на сябе.

Уладзімір Пуцін 
наважыўся на 
новы прэзідэнцкі 
тэрмін у Расіі і на 
амбітнае будаўніцтва 
Еўразійскага саюза 
на грунце Мытнага 
саюза з Беларуссю і 
Казахстанам, пра што ён 
паведаміў у праграмным 
артыкуле ў “Известиях”. 
Услед за ім там жа свой 
артыкул надрукаваў 
Аляксандр Лукашэнка.

Эксперты адзначаюць, што  
гэта была спроба паказаць, 
што для рэалізацыі гэтага 
інтэграцыйнага праекта мала 
жадання Пуціна. Мае вялікае 
значэнне і пазіцыя Лукашэнкі. 
Разам з тым, гэта дэманстра-
цыя лаяльнасці Расіі – у пры-
ватнасці, падгульванне новаму 
старому яе прэзідэнту для 
атрымання выгад і мінімізацыі 
канфліктаў. Гэта – следства 
крызісу і сапсаваных адносін з 
Захадам. 

Зрэшты, пакуль Лукашэнка 
падтрымаў еўразійскую інтэг-
рацыю толькі на словах. Пры 
гэтым наконт рэальнай могуць 
быць разыходжанні: “Толькі 
роўнасць партнёраў, у тым 
ліку роўнасць умоў гаспада-
рання з роўным доступам 
да адзінай энергетычнай і 
транспартнай сістэмы, даз-
воліць стварыць надзейную 
аснову для нашага саюза”; 
“Стварэнне АЭП стала для 
нас нялёгкім кампрамісам. 
А калі яшчэ больш прама: за 
Адзіную эканамічную прас-
тору Беларусь заплаціла 
дорага”; “Скажыце, навошта, 
напрыклад, на агульнай інтэг-
рацыйнай прасторы выціс-
каць прадукцыю партнёраў 
са сваіх рынкаў нярынкавымі 
метадамі?”

Пуцін пахваліў артыкул 
Лукашэнкі, але не без сваёй 
тыповай іроніі. Маўляў, бе-
ларускі кіраўнік слушна кажа 
пра аб’яднанне на роўных 
правах – і у якасці прыкладу 
прывёў пакупку “Газпрамам” 
“Белтрансгазу”! І ўжо адкрыта 

пасмяяўся з “трансфармацыі 
светапогляду Аляксандра 
Рыгоравіча”, якога ён ведаў 
“як перакананага атэіста”. А 
ў артыкуле вунь “ён на Біблію 
спасылаецца…”

Аўтарытарныя кіраўнікі мо-
гуць падкалваць адзін аднаго 
колькі заўгодна, а Еўразій-
скі саюз, па ўсім, выглядае 
сур’ёзным неаімперскім праек-
там.

Старшыня Руху “За Сва-
боду” Аляксандр Мілінкевіч 
паразважаў з гэтай нагоды на 
Naviny.by:

“Расія марыць зноў стаць 
Вялікаю. Але не праз годнае 
ўладкаванне жыцця свайго 
народа, які па-ранейшаму бед-
ны ў багатай краіне. Не праз 
спыненне войнаў, карупцыі, 
бандытызму, ксенафобіі. А, як 
і раней, “збіраннем земляў” і 
будаваннем новага сусветна-
га цэнтра сілы.

Мы жылі і жывем стагод-
дзямі побач з імперыяй. Мно-
гім у Расіі гэтае слова пры-
емнае – падстава для гонару 
і шанец на надзею. У расіянаў 
ёсць права выбіраць свой лёс, 
права ганарыцца тым, што 
“затое нас усе баяцца”. У нас 
іншая гісторыя, іншы мен-
талітэт.

У выніку рэалізацыі крам-
лёўскага праекта “Еўразійскі 
саюз” кантроль Масквы над 
“сінявокай” можа ўсталявацца 
навечна – праз эканамічную 
анексію і праз наднацыяналь-
нае кіраванне.

Мары нашых рамантычных 
суграмадзянаў пра будучую 
беларускую Швейцарыю пасля 
маніфеста Уладзіміра Пуціна 
выглядаюць зусім маларэаль-
нымі.

Нарадзіліся і жывем мы на 
мяжы цывілізацый.

Да ўсяго мы апынуліся 

закладнікам постсавецка-
га аўтарытарнага рэжыму 
Лукашэнкі. Ён не меў і не мае 
стратэгіі развіцця для краіны 
— толькі рэалізуе такты-
ку выжывання. Не дзеля нас 
– дзеля ўлады. І ён ніколі не 
быў гарантам нашай неза-
лежнасці.

Балансаванне паміж Заха-
дам і Ўсходам, шантажаванне 
Бруселя і Масквы, запалохван-
не беларусаў, накручванне 
саміх сябе. Бясконцы пошук 
ворагаў. А вораг на самой 
справе – унутры нас, у нашым 
мысленні, посткаланіяльным і 
посттаталітарным. У на-
шым разуменні ці хутчэй не-
разуменні сённяшняга свету, 
асабістай і гістарычнай ад-
казнасці. Беларусь цяпер – на 
геапалітычным раздарожжы. 
Мы будзем вымушаны ў бліжэ-
йшы час рабіць цывілізацый-
ны выбар – еўрапейскі альбо 
еўраазіяцкі, дэмакратычны 
альбо аўтарытарны. Выбар 
давядзецца рабіць і грамадзя-
нам, і ўладзе, і апазіцыі.

Еўразійскі саюз, “магутнае 
наднацыянальнае аб’яднанне, 
здольнае стаць адным з 
палюсоў сучаснага свету”, 
дзе Беларусь – дадатак на 
дзвесці тысяч квадратных 
кіламетраў з безаблічным, 
але працавітым народам і з 
багаццем, дагледжаным ці 
створаным гэтым народам? 
Альбо існаванне ў Еўрасаюзе 
сярэдняй, самабытнай, дэмак-
рытычнай і заможнай краінай 
на ўзор Чэхіі, Аўстрыі, Галан-
дыі ці Бельгіі?

Гэтыя перспектывы пада-
юцца далёкімі, але наш лёс 
можа вырашыцца неўзабаве 
– усур’ёз і надоўга. Магчыма, і 
назаўжды”.

Куды нас цягне Пуцін?

У выніку рэалізацыі 
крамлёўскага 
праекта “Еўразійскі 
саюз” кантроль 
Масквы над 
Беларуссю можа 
ўсталявацца 
навечна 

Хопіць друкаваць фанцікі!
У кастрычніку многія беларусы 

трымалі ў руках навюткія і 
хрумсткія рублі – ці то на працы 
як заробак, ці то ў абменніках 
пры абмене долараў-еўра, ці то 
з банкаматаў. Нацбанк запусціў 
друкарскі станок, што падсілкуе 
інфляцыю.

У народзе нарадзіўся анекдот: 
“Цяпер у банкаматах пры выдачы 
грошай выскоквае запыт: 
надрукаваць рублі/адмовіцца ад 
друку”.

Гарэлка 
“Штодзённая”, 
віно “IQ”  

Беларусы 
перажываюць крызіс 
у тым ліку з дапамогай 
алкаголю. За 
студзень – верасень  
рэалізацыя адной 
толькі гарэлкі ў 
Беларусі вырасла на 
17% у параўнанні з 
аналагічным леташнім 
перыядам.

Вытворцы 
крэатывяць: 
напрыклад, 
выпушчаныя 
гарэлка са 
спрыяючай 
алкагалізацыі 
назвай “Ну што? 
Штодзённая”, 
актуальна-
злабадзённая 
“Вадкая валюта”, 
але галоўным 
хітом сталі 
“чарнілы” 
(афіцыйна: 
фруктова-ягаднае 
натуральнае віно) 
«IQ» (“Ай кью”).


